
13YÈM PWOPOZISYON AJANDA 2016 GOUVÈNÈ CUOMO: LANSE YON 

INISYATIV “RIGHT PRIORITIES” KAP KONDWI PEYI A AVÈK REFÓM JISTIS 
KRIMINÈL AK REYENTEGRASYON 

 
Envestisman $100 milyon nan modèl kominote lekòl pou transfòme lekòl ki pa 

gen siksè yo ansnam avèk lòt lekòl ki gen anpil bezwen yo 
 

Envestisman $50 milyon nan Pwogram Jèn Iben ap ede plis pase 10,000 lòt jèn 
defavorize oswa ki a-risk pou jwenn travay 

 
Ankouraje altènativ a prizon pou pi byen reyabilite moun ki a risk yo epi mete fen 

nan tandans mas anprizonman an 
 

Patnè avèk Manhattan D.A. Vance pou ofri pwogram edikasyon nan nivo kolèj nan 
prizon eta yo – te rann li posib avèk yon envestisman $7.5 milyon 

 
Biwo Administrasyon Tribinal la pap vann ankò dosye enfòmasyon kriminèl osijè 
moun ki jwenn padon pou ofans jivenil; Gouvènè a kontinye ap lite pou Ogmante 

Laj Responsabilite Kriminèl 
 
Gouvènè Andrew M. Cuomo jodia te devwale 13yèm siyati pwopozisyon ajanda 2016 li a: 
lanse yon inisyativ “Right Priorities” pou ranfòse estati New York kòm yon lidè nasyonal 
nan jistis kriminèl ak refòm reyentegrasyon. Pwopozisyon Gouvènè a ap ede jèn ki a-
risk yo jwenn opòtinite pozitif nan kominote yo, pandan lap bay sitwayen yo ki antre nan 
sistèm jistis kriminèl la opòtinite pou reyabilite, retounen lakay, epi kontribye nan 
kominote yo. 
 
“Pou tout pwogrè ke nou te fè yo, twòp nan jèn moun nou yo pyeje nan sistèm jistis 
kriminèl nou an avèk san vwa sòti – e li tan pou sa chanje,” te deklare Gouvènè 
Cuomo. “Li pa kapab ke chak pòt fèmen sof si pou retounen nan prizon. Nou dwe kraze 
sèk vizye sa pou amelyorasyon ak sekirite kominote nou yo ansanm avèk anpil fanmi 
nan eta.”  
 
Inisyativ Vrè Priyorite Gouvènè a ap konekte pwen yo nan yon apwòch entegre ki pral:  

• Refòme liy kap kondwi nan sant detansyon ak prizon nan elaji opòtinite pou 
travay epi modènize sistèm jistis la, 

• Itilize tan nan prizon pou chanje konpòtman,  

• Konsantre nan peryòd enpòtan apre liberasyon pou bay oryantasyon ak sipò lè 
moun yo pi vilnerab, e  

• Chèche jistis pou jèn ki gen laj 16 ak 17-ane yo.  
 
1. Lekòl Kominotè 
 
Gouvènè a ap pwopoze pou envesti $100 milyon pou sipòte transfòmasyon lekòl ki pa 
gen siksè yo ansanm avèk lòt lekòl ki gen anpil bezwen yo an lekòl kominotè, kidonk yo 
ka adrese pwoblèm povrete avèk kominote yo kap travay ansnam pou asire ke chak 
elèv prepare, ansekrite, ansante, epi pare pou aprann. Kalite envestisman sa enpòtan 
pou bay elèv yo opòtinite bonè pou bati avni pozitif, epi kraze tandans piwo pousantaj 
krim pami jèn defavorize yo.  
 
Nouvo envestisman sa nan transfòmasyon lekòl kominotè yo ap bati sou inisyativ 2013 
Gouvènè a ki te envesti $30 milyon pou devlope 62 lekòl kominotè nan distri lekòl ki gen 
bezwen elve yo. Lekòl y ap transfòme an lekòl kominotè yo te otorize pou itilize fon 
sibvansyon jiska $500,000 pou sipòte aktivite tankou anboche yon kowòdonatè lekòl 
kominotè, leson anvan ak apre lekòl, aktivite ansèyman ete, ak referans ansanm avèk 
koneksyon pou sèvis medikal, dantè, ak lòt sèvis sosyal. 
 
2. Pwogram Travay Iben Jèn & Fòmasyon Mendèv: envestisman $55 milyon 
 
Rechèch ki te pibliye pa Depatman Sante Etazini ak Sèvis Imen te montre ke bay jèn ki 
a-risk yo travay se yon fason esansyèl pou elwaye yo nan sistèm jistis kriminèl, akoz 
travay koresponn avèk devlopman konpetans pwo-sosyal ak fòmasyon ki ankouraje 
byennèt alontèm. 
 
Nan 2012, Gouvènè Cuomo te lanse Pwogram Travay Iben Jèn pou konbat pousantaj 
elve chomaj ki inakseptab pami jèn yo nan sant vil la. Depi lansman l, pwogram nan te 
ede garanti 31,239 djòb pou jèn yo nan 1,565 biznis New York nan kominote iben yo ki 
sible avèk chomaj elve lakay jèn yo.  
 
An repons a siksè kontinye ak demann pou pwogram sa, nan 2016, Gouvènè Cuomo 
ap envesti $50 milyon pou siyifikativman elaji gwosè Pwogram Travay Iben Jèn yo. 
Envestisman sa ap pèmèt eta fè 10,000 plasman travay jèn pase ane anvan, ogmante 
kantite jèn ki te plase nan 2016 a 22,000. 
 
Anplis, Gouvènè a ap pwopoze yon envestisman $5 milyon pou fòme jèn ki a-risk yo 
rantre nan travay. 
 
3. Altènativ a Prizon 
 
Pou plis pase trent ane, Eta New York te itilize pwogram altènatif a prizon pou redwi 
sant detansyon ak prizon ki sipeple. Pwogram sa yo bay sèvis divèsyon, tankou konsèy, 
terapi sante mantal ak tretman abi sibstans pou amelyore sante ak sekirite piblik 
pandan lap ekonomize eta lajan. Anplis, nan kòmansman pwogram nan, pifò patisipan 

yo se te moun ki te gen pwoblèm abi sibstans ak alkòl. Apwòch la travay, e li bezwen 
pou l elaji pou reponn a demann lan. 
 
Kòm sistèm jistis kriminèl la te chanje, pwogram altènatif a prizon bezwen pou l 
modènize, asire ke yo devye moun ki, absans sèvis sa yo, ap konfwonte a yon gwo 
pwobabilite prizon ak tan prizon. Ane sa, Gouvènè Cuomo ap envesti $1 milyon 
adisyonèl pou elaji epi modènize pwogram ATI yo, asire ke yo santre sou popilasyon ki 
gen risk ak bezwen elve yo. 
 
4. Redwi konpòtman kriminèl grasa edikasyon 
 
Sizoka yon moun ta dwe ale nan prizon, nou dwe asire ke reyabilitasyon rete yon gwo 
priyorite. Prezans pwogramasyon edikasyon nan prizon enpòtan pou sipòte 
reyentegrasyon yon moun nan kominote a epi redwi pousantaj residivis. Daprè yon 
resan rapò ki te pibliye pa RAND Corporation, moun yo kap patisipe nan pwogram 
edikasyon nan prizon gen 50 pousan mwens chans pou residive epi retounen nan 
prizon, epi patisipan yo ap egalman 13 pousan pou jwenn travay apre liberasyon yo. 
 
Pou ede moun ki kalifye resevwa yon diplòm, konplete yon reyentegrasyon reyisi epi 
kontribye pozitivman nan kominote yo, eta ap ofri pwogram edikasyon adisyonèl nan 
nivo-kolèj nan prizon ke DOCCS opere. Ekspansyon sa a, te posib grasa yon 
envestisman $7.5 milyon nan fon konfiskasyon kriminèl ke Avoka Distri Manhattan 
Cyrus R. Vance, Jr., te jwenn ap bay apeprè 1,000 moun sou yon peryòd senkan avèk 
opòtinite pou resevwa enstriksyon nan nivo-kolèj epi resevwa yon diplòm dezan, diplòm 
katran, oswa sètifika ke endistri a rekonèt. Jis plis pase, 1,000 moun ki anprizone 
aktyèlman ap resevwa enstriksyon nan nivo kolèj nan prizon eta chak ane, e jiska 500 
lòt te ka ensrki chak ane nan nouvo pwogram sa– posibleman lakoz nan yon 
ogmantasyon 50 pousan nan enskripsyon chak ane. 
 
“Pwogram reyentegrasyon gen plis enpòtans, fason rantab pou redwi residivis epi 
amelyore sekirite piblik,” te deklare Avoka Distri Vance. “Antanke yon ajans lapolis, 
Biwo mwen an ap kontinye ranfòse lwa epi chèche santans prizon pou moun sila yo ki 
kondane pou krim grav e ki poze yon risk enpòtan pou lòt moun. Toutfwa, voye yon 
moun nan priozn san yon strateji pou reyentegrasyon manke pou rekonèt posibilite 
moun sa pou chanjman pozitif ansanm avèk abilite pou reyentegre nan kominote a. 
Pwogram edikasyon bay moun ki nan prizon pi bon chans pou yo soti epi rete deyò nan 
sistèm prizon an, kraze yon sik danjere residivis, epi finalman ankouraje sekirite piblik.” 
 
Enstiti CUNY pou Gouvènans Lokal ak Eta ap sipèvize pwosesis sibvansyon an pou 
moun ki enterese ak enstitisyon edikasyon kalifye yo. SUNY ak CUNY ap respnsab pou 
devlope yon seri standa pou pwogram ki gen siksè ki dwe reflete epi enplemante nan 
tout eta, ansanm avèk fasilite yon pwosesis tranzisyon kap pèmèt patisipan yo kontinye 
pwogrè edikasyon yo nan kominote a apre ke yo te soti nan prizon. Yon antite rechèch 
twazyèm pati ap chwazi tou pou evalye efikasite pwogram nan ansanm avèk konsekans 
li ak re-angajman kominotè sou moun ki libere nan prizon an. Yo antisipe ke klas yo ap 
kòmanse nan otòn 2016. 

“Inivèsite Eta New York fyè dèske li fè pati nan Inisyativ Envestisman Jistis Kriminèl pou 
ede prizonye yo prepare pou siskè akademik ak travay apre liberasyon yo nan prizon,” 
te deklare Chanselye SUNY Nancy L. Zimpher. “Bay aksè kolèj pou popilasyon an 
benefisye non sèlman sila yo ki pran avantaj de pwogram nou yo kòm etidyan men 
egalman ekonomi New York ansanm avèk kominote yo nan eta.” 
 
“Nou kontan paske nou se sant nan inisyativ enpòtan sa,” te deklare Chanselye CUNY 
James B. Milliken. “Yon edikasyon kolèj enpòtan pou gen aksè a opòtinite yo. Sa a 
pral asire ke lè prizonye yo kite prizon an epi retounen nan kominote nou yo, gen 
edikasyon ak konpetans yo bezwen pou pouswiv travay epi reyisi.” 
 
5. Bay sipò tranzisyon pandan premye sis mwa apre liberasyon 
 
Sis mwa touswit apre liberasyon yon moun nan sistèm jistis kriminèl la pi enpòtan. Nan 
peryòd sa moun yo gen plis chans pou residive ak pou yo vin viktim yo menm. 
 
Pou mete fen nan sik sa, ajanda reyentegrasyon Gouvènè a ap gen ladan epi 
kowòdone itilizasyon sipò tanporè sa yo pandan peryòd enpòtan sa:  

• Lojman tranzisyon pou moun yo ki bezwen tan pou konekte avèk fanmi, jwenn 
yon travay, oswa kalifye pou pigwo bezwen lojman. San yon Lojman 
tranzisyon, sitwayen kap retounen yo ap ajoute nan popilasyon sanzabri nou an 
ak posibilite pou jwenn yon travay ak pou yo aksepte lakay yon fanmi ap 
diminye. 

• Koneksyon a travay, enkli travay tranzisyonèl, rekonèt ke san koneksyon 
delibere ak rekonpans, travay yo ka ezite pou anplwaye sitwayen kap retounen, 
menmsi ke yo te ka pami yon anplwaye biznis ki travay pi di ak anpwlaye 
lwayal. 

• Pwovizyon sante mantal ak sèvis sante san pwoblèm grasa finansman 
Medicaid ki pwopoze nan prizon a kominote a pou moun ki gen adiksyon, 
bezwen sante mantal ak kondisyon medikal kwonik. Kondisyon sa yo, si yo rete 
san trete, ta kondwi a sidozaj, maladi grav ak risk sanzabri. 

 
6. Chèche jistis pou jèn ki gen laj 16 ak 17 ane 
 
Gouvènè a ap re-entwodui lejislasyon pou ogmante laj responsabilite kriminèl apati laj 
16 jiska 18 ane, kidonk timoun yo pa sijè a pwosè kriminèl adilt sof pou krim grav. 
Aktyèlman jèn ki gen laj 16 ak 17 ane yo fini pa sibi konviksyon kriminèl adilt pandan 
lontan, kontrèman nan tribinal jivenil, kote yo jeneralman sele dosye yo. 
 
New York ak North Carolina aktyèlman se de sèl eta ki trete jèn laj 16 ak 17 ane kòm 
adilt nan sistèm jistis kriminèl la.  
 
7. Mete restriksyon sou aksè dosye kriminèl pou moun ki jwenn padon yo 
 
Ane pase, Gouènè Cuomo te ofri padon sou kondisyon a moun ki te kondane pou ofans 

ki pa vyolan nan laj 16 ak 17 ane ki pat gen lòt kondanasyon pou (10) dizan. 
 
Pou konplete epi ranfòse aksyon Gouvènè Cuomo, Biwo Administrasyon Tribinal la ap 
mete restriksyon nan aksè piblik pou baz done istwa kriminèl nan sistèm tribinal eta lè 
Gouvènè a akòde yon padon anba pwogram sa. Aktyèlman, OCA vann enfòmasyon 
istwa kriminèl pou moun ak konpayi yo. Sistèm tribinal la pap vann enfòmasyon istwa 
kriminèl ankò ki gen rapò a moun ki te resevwa padon anba nouvo pwogram sa. 
 
Anplis, e kòm yon mezi separe tribinal yo ap kounye a akselere dosye kriminèl yo ki 
enplike jèn ki gen laj 16 ak 17 ane ki detni nan prizon pandan yap rete tann jijman, 
kidonk jèn moun sa yo pase mwens tan posib nan prizon adilt anvan jijman. 
 
Jij Administratif anchèj Lawrence Marks te deklare: “Gouvènè Cuomo merite 
felisitasyon nan efò l pou amelyore kijan sistèm jistis kriminèl eta nou an tete jèn ofansè 
yo. Pandan nap rete tann aksyon lejislativ pou ogmante laj responsabilite kriminèl, 
branch egzekitif ak jidisyè gouvènman eta ka pran aksyon, nan lwa ki egziste deja, pou 
amelyore konsekans sevè ki initil nan rejim lejislatif aktyèl nou an. Bay moun ki angaje 
nan ofans non-vyolan padon lè yo te gen laj 16 oswa 17 ane epi asire ke yo pa vann 
piblik la dosye kondanasyon sa yo ankò se yon etap enpòtan nan bon direksyon an. 
Menm jan tou, akòde priyorite nan ka adjidikasyon ki enplike jèn yo ki gen laj 16 ak 17 
ane ap asire ke yo trete dosye yo rapidman ak efikasite.” 
 
Jeremy Travis, Prezidan Jistis Kriminèl John Jay College, te deklare: “Jistis 
kriminèl ak inisyativ reyentegrasyon ke Gouvènè a te anonse jodia gran ak kouraje. 
Etalaj sèvis enpresyonan sa ak refòm politik ---apati pou elaji altènativ a prizon, pou 
ogmante kolèj nan prizon, a yon nouvo anfaz sou sèvis tranzisyon kowòdone nan 
peryòd enpòtan apre liberasyon – ap asire ke Nouyòkè yo kap kite prizon jwenn sipò yo 
bezwen pou reyisi olye ke yo retounen nan krim. Antanke Nouyòkè, yon edikatè ak 
defansè pandan lontan pou politik reyentegrasyon reyisi, mwen andose a tout kè m 
inisyativ enpòtan sa. Pwopozisyon Gouvènè Cuomo ap fè eta nou an vin yon lidè 
nasyonal nan politik reyentegrasyon efikas ak entelijan.” 
 
Gouvènè Cuomo te fè New York yon lidè nan jistis kriminèl ak refòm reyentegrasyon. 
Reyalizasyon spesifik gen ladan:  

• Fèmen 23 etablisman prizon jivenil ak adilt, 
• Ofri padon pou moun ki kondane pou krim yo nan yon jènn laj ki te egzante de 
krim pou omwen 10 ane, 

• Mete sou pye refòm konpreyansif nan itilizasyon izolman nan prizon yo nan eta, 
• Enplemante “chans ekitab” anbochaj pou ajans yo nan Eta New York, a 
• Mete fen nan diskriminasyon baze sou yon kondanasyon sèlman pou moun yo 
kap chèche viv nan lojman Eta New York finanse yo.  

 
### 

